
muhmmd hnkur tudrt d usnflul nns

bismi Ilah a nbda

a nshs a yaytma
char n cchur yedun
char n rsnin ieddun
arrumi wur nwm
mayar yugi ad ihin ?
ga ad ac tuya tmz
ma tyir ac a tqqim ?
u labud a narkk"h
rhdd nny d timdrin
wn yggin taeffant
ga din wi ttarin

wi ydjan d rhakm
d arbbi lealamin
ntta ixrqn nnabi

d arrhmt i nccin

a ya sid arbbi

a sidi efu xafi

a ck d amqgran

wa din wnnyni
ddnya ya d taeffant
tira xany tmz

ma ttyir awm a nqqgim
a nhwws timura

a nzaret imndi

ma ttyir awm a nqqim

muhmmd hnkur tudrt d usnflul nns

a nqqn iharkusn
d warrud arumi

fkkat, a yaytma,

a ebdt arbbi

u labud a nargg*h

ya rxar i ya nawi
mnet abrid isbhn
huma a teizzm x arbbi

wi ydjan d amhsad
d amarzag d ariri
idkk'r am rhndr

zi tmijja war iydji
tamunt n rxde
nttat wa ttduri

a ya sid arbbi
ck, ixrgn tfuct
ixrqn taziri
txrqd ddunct
a nebd arbbi

srurwnt, a yaysma,
d twtnt dg wuru
amrqi ya d asbhan
emmars war t nttettu
tmaziyt nny tymi d
tgeed d d ayddu
ttari ttmhha

muhmmd hnkur tudrt d usnflul nns

s rqrm d ufiru
temmar di rcwayd
huma war tt nttettu
a tt nari di rjruf

dg uymbub n wzru
a tt nari s tuzizwt
n rbhar di tiru

a xas narni tzwiyt
huma war ttmhi
huma war tt nttettu
huma war tt inttr
wi ydjan d asinu

a ya sid arbbi

d cck d adbib inu

a ya sid arbbi

d cck d awkir inu
aruayur inu

x ssdiq d nnhr inu

a ya lalla ymma
min ggiy i redu

wa zmmay ad uyuy
di ddcar di tmurt inu
wa zmmay ad iniy
min yada wur inu
wa zmmay ad iniy
min yxs reqr inu
wa zmmay ad iniy
awar X tmurt inu
ma ttggvdy rqfz
ad wdiy dg wanu

muhmmd hnkur tudrt d usnflul nns

nc, wa yari bu tyrudt
i wsyun d rbidu

ad qgimy di tisi

ad ucy i wusu
nttgg*d imjjan

wa nzmmar a nusu
wa nzmmar a nini

a wa d rhq inu

ijj n rmut i ydjan

ad fsary awar inu
knniw, a yaytma,

d knniw d rchud inu
d knniw tarut inu
istma timaziyin
ddwa i wur inu

d rjwad isbhn

d ittasn 1 hddu

a sbar a yur inu
ddnya ya qa tydu
wn yggin tasbhant
rbbi wa t ittettu
wn iggin taeffant

i minzi ya yedu ?
abrid nns ybna

s usnnan d wzru
abrid nns yyza

s iyzran d wanu
wa yzmmar i wngaz
wa yzmmar i eddu

muhmmd hnkur tudrt d usnflul nns

wa yzmmar ad yini
d wa d rhq inu
ccaeir amaziyi

a wma, shss ayi
awar a d mizd

dg ur inu yymi
idkk'r d ssjjat

n ttffah d tini
idkk'r am rkabus
ntta rbda yuri

min yura arbbi
rebd wa t imhhi
min yura arbbi

d wnni ya yiri

a hawrt x yirs

d warfay n yiri
labud a narkk"h
ja ifassn n arbbi
wa nttiwi ttumubin
wa nttiwi rfuqi
wa nttiwi triyyat
yar rhkam n arbbi
mani tdja ymma ?
mani yddja jddi ?
a rut a yaytma

ra knniw akidi

Imyrib nny yymi d

d ssjart imndi
d ssjart n zzitun

muhmmd hnkur tudrt d usnflul nns

d webad n arbbi

a zzut min isbhn
tarzugi wa thri
nccin imaziyn
issar any arbbi
nccin imaziyn
insar any arbbi
maymmi dayny rxar
s wyrum d imndi
ur nny d acmrar
am ucffay uyi
wnni iqqan : lla
wa ydji d amyrabi
wnni iqqan : lla
irqgm s uriri

u ya sid arbbi
ac nebd s uyimi
u ya sid arbbi,
s uyzdis d ubddi

muhmmd hokur tudrt d usnflul nns

2

ufiy ijj n ratar

tuya ittcugan idurar

S tsirit n wari

d tcamar d azirar

d ntini d rjdud nny
tuya ittjjan aecmar
cnna ma jjin t

1 wgartas d wcbar

tuya kssin mawsat g yir
bu yjarwan war ittddar
s tcacct n ryda

di srwan tmndan
hmrnt tariwin

n idammn ya rbhar
aman tthzzazn
ayarrabu yggur

ruhn ya malaya

ad asn eawdn rxbar
ynni i da yqgim

ura d ijj wa ydhar

nswwq agarwi

ad nsy ari

nccin tyir any am zzman
umi tuya din arumi

ida nufa din rfuqiyyat
kurci yarra tiri

d wnni d ttarix

n ebd krim arifi

char din isduqqz

d rhakm arumi

lalla mawsa n jdid
a wtcma, uc ay tt id
a ya dhar ubarran
ga din €bd krim

ga yccat iyttr

ijj urumi wa ynjim
tcacct tazggvayt

d tcwazct nni n jdid
qa ggin t din rmftat
ura d ijj wa indir

a ya drar n rhmam
iyyamawas min di tdjid ?
ttarix nny n arrif

g wanwar i di t tjjid

min yudfz d arumi

gg iyzar n nkuri di yqqim

char n ccueara

kur ijj n min yqqar

ura d reqr nnsn fagqn

ak umzzyan d uwssar
nssawar tmaziyt

n rjdud nny ag umzwar
tuya ntthalla dg uran
nkssi fus n wmjar

tuya nkssi taeddjant
nccin rbda nttrah dg umzwar
char n ywdan ymmutn
a ndrn dg iyzar

char n ywdan 1 yzmn
di tqiccit n wdrar

tteawady awm ijj n ttarix
n ¢bd krim umi tuya yddar
tuya t d aryaz

wa yddji d ayddar

itturx it usbbanyu

aqqat ead ittidar

eam n wahit

asbbanyu tuya yas

1jj n taddat di mritc
ahmmar yedu

g wzru uhmmar i di ittru
zi twrat n hamd war ieddu
arrif iess as

s imjahdn nny i zi iemmar
tammurt nny txra

di reahd uearwi i di tfna

tudrin hdmnt

d yanim yacca

min zi ya ttxrfm

a ynni wa ya ydji ca ?
tajdjabt n rhrar

tedr s ueffar

umi ya nmcbbar

i1si mawsa dg fus

d thwid ya wcbar
rqa xafi redu

ntta d ayddar

umi ydduqqz rbarud
ad tzarm irxbar
yawr usbbanyu

inda rkrata

ywda di rbhar

ad awm eawdy ijj n rxbar
s tidt wa dji ca s ueffar
tsyuy trifct

arrin d xas idurar

tfkkar ebd krim

umi yuyar

nccin tyir any ymmut
ntta tuya t di masar

ntta tuya t d aryaz

nccin wa yany bu rxbar

yallah a narkk"h

ya tmurt nny n nnadur
nccin tuya ncarrz

hama a nssufy rybar
ssabt ttas d

S waman n wnzar

hmrn d iyzran

ttawyn tisudar

iyzran war ttbddin

ar rwst n rbhar

arrif nny ybna s yaryazn
wa dji s llajur

mara ttqqarm : lla
arwah ad awm wcy rxbar

3

tandint uearwi,
nttat ttmyyar ttarnni
maca s ayt bab nns
yinni ittggn tidi
yinni yazzun X rez
manimma tiri

inni yuzzun x ddj
nuzzr xasn idnni

Imalik lhasan

tuya d tfawt nny

di Imyrib amn yuri

ntta i dany yggin

ibridn di rbhar amn ysfi
ndwr nssawar s ddular
ma lluyat amn wa nyri
Imalik lhasan

ad ac nttar arrhmt

umi tarrid mmic amnni

nttaf wnni ya idnen di Imyrib
wa yas min ya yawi

ga ntta Imyrib nny

n wyrum d unuwji

ga ntta Imyrib nny

marma d rknz

di rxdmt wa ybdi

ga tyuri wa tt ttjjin ttarix

a yatma, wa tdji ca d tyuri

ga tyuri wa txriq

i ljarida niy i rktab d arumi
ga tyuri txrq

imyyar zzays rmux

huma ad yani tnnyni

qa tyuri zi wa ttnffed ddmm nnc
ura d rbarrani

bab nns ihkk"a war ittiri
imjja war ittcddi

a taf awar nns

di rwst n ywdan war iskk'i

ga lmatar uearwi

wa t nuci wa t nsyi
igga ny t jalalt Imalik
ya yahm arbbi

qa muhmmd Ixamis

i gi innan d amzwar
ynna qa tandint n nnadur
nttat a ga d nnur
tandint n uzynyan

days iggin rqsar
maymmi zzays i d ffyn
imjahdn ak umzwar
sidi muhmmd amzzyan
amjahd ahum

amjahd amzwar
maymmi tn ntettu ?
maymmi wa tn nttidar ?
ntta ig isshaqn arumi

mupmmd hnkur tudrt d usnflul nns

butyyutc iwddar

qa ntta d ccrif

wa days bu ryyar

ntta zi tndint n wzynyan
ma wa daywm bu rxbar ?
ntta zi twrat n hamd

wa yedu wa ydhar

umi wa xas itthqqi ssbar
imjahdn nns ttettrun
timyarin tthddant
tgssasnt rmhdur

ifarh as urumi

di mritc igg as filar

qa taryazt n rjdud nnwm
a qqat ya yida

g umzzyan d uwssar

wa ttggvdn zg rumi

wa ttgg*dn zi rbhar
ttgg*dn zi arbbi

1 minzi xasn yssar

ga rmeizztc urumi

a yatma, ya qibar i rbhar

a nttar zi arbbi lealamin
ad any izayd di remar
akd sidi muhmmd ssadis
akis nysi reram

akis nuyar s udar

waxxa d amzzyan

reqr nns imyar

ntta xany yarzmn tiwwura
iysi xany rhsar

wnni iddjan d aeffan

iqde xas ajnna

wa izkk"i rbhar

tanja nny n ccamal

u labud a yas irin ibridn di rbhar
ga sshra nny n Imyrib

wa days bu ryyar

ga ticri nny, a yatma,

s umttr, ma wa ya wm bu rxbar ?
ma ttuzzum, a yaytma,

a nzzut nhar a, a ncct ya rfjar ?
ga manaya s umhhr

ya ynni ya ydja rfkar

Xzart ya tmaziyt nny

tuya tmmut,

nhar a ttari tqqar

4

man rhaj edjan xar ?
wnni di ydja rxar

man rhaj idjan ktar ?
wnni iqgazn anu
ittzzu rccjur

man wnn idjan

d Imujrim ktar ?
wnni iqtten abrid
X bnadm awssar

man wnn ixddmn yxsar ?
wnni itticcn ayrum
wa t ittssar

wan wnn iggimn

di ddnya ittmndar ?
wnni wa iggin rxar

di Iwalidin ag umzwar

man wnn igqqimn

mezuz ktar ?

wnni ywyn ydjis n emmis
waxxa tmyar

a days ithlla

a days igg rxar

man wnn ya ydjja
ur d arumi,
aymbub ynjar?
wnni ittyiman

x rkursi ittunnud
wa days rxar

mara wa tzmmad a tsddqd
ttmnyat i ywdan,

sddq min yaxsn
Agmmum d waman.

1 min dac iruhn

dg iwdan,

ynni igeedn hwan,

a nha ssuq nnc

ga manaynni d aeffan

a gg rxar di bnadm
waxxa ttwarid t d aeffan

ad isbbar arbbi
wnni carhn ywdan
at ggn d bandu

di rdcurd tnddam
a das d arrn rxbar
aeffan d usbhan

man wnn idjan d aeffan ?
abddar iymbab

man wnn ithddmn reram ?
wnni issawarn di tmurt nns
awar acffan.

tbbt reqr nnc

ga ac ndhn 1yzran

ac ndarn di rbhar

ckk wa tddjid d afttah
wa tddjid d aewwam
ga ac ggn di rqfz

wa ddji dg wxxam

5

a yadrar n wksan
char dayk ifnan !
char zzayk yuyurn
s tfqght n ywdan !

axddam n wdrar yttru
wa yarbbh walu
tudrin hdmnt

aman walu

mmis n walu
ggin as yalu

1 minzi nccin,
asiynu ydji
anzar walu
nccin nssrwat
rhb walu

wnn ya ymmtn yddar
wnn ya ynyn walu
bnadm aeffan

ixsa t narjm s wzru

i ck, a yawqqaf
min ttggard ammu ?
ma ttyir ac

axddam n wdrar
ixddm ya babac

dg wanu,

qa ck, tawqqaft

wa tt id twyd s ddre nnc,
twyd tt id

s ttffah d blatanu
walakin knniw iwqqafn
yawm rfdiht

axmi wa tggim walu

wnni ikkan zic

yaw aman yzzu

wnni xar zg wnni ya ydja
llwiz iemmar usacu

wnni ad iyrb

mamc mma ygga redu

wnni ygg+arn akd ubrid
wa yssin min ihddu

wnni iccat ixf nns nnit

i ynggura maymmi yettru

bnadm aeffan

adf it s nnyyt

mara iddayr

u labud ad ywda dg wanu
wnni edu

edu wa days ttsqsa

wa days uzzu

ga bnadm aeffan

waxxa tggid days rxar

ac ittu

XZza nccin jjwar nny
char daysn ngga d rxar
nhar anggar

dwrn any d redu

di reid d mbac reed,
njja ahuri ittniyruru

maca nccin imyrabiyyn

nttgg*d zi min ynna arbbi lealamin
X wajjar wa t nttettu

nccin, ajjar ad as nuc ayrum

ad as nuc ad isu

a xas nes zi redu

a kis nshissf mara yttru

a gg rxar ttu

ga yinni yarkk"hn

wa ywyn walu

ma ywyn ttmnyat d wanu ?
ma ywyn ttmnyat

ira yasn di rbanku ?

iwyn tammurt

d ccbar d rkfn azyn d Imitru
ixyyd s ukttan

wa ddji s ufiru

lhamdu lillah y arbbi

wa t tieddu

am win inddhn ttiyyara

am win inddhn ayarrabu
am win ya ydja

ttmnyat di rbanku

am win ya ydja

ttriyyat d andu

am win ybnan taddat s llajur
am wn itt ybnan s wzru

xa ad isud usmmid
ad isud usinu

xa ad ywwt unzar
ad d yas unbdu

a nmjar, a nssarwt,
a nxmmr di rctu

inni iggin reib

ma ead a tn nttettu
ma d ijj n reib iggin,
a yaytma, a t nssedu
char n ywdan isbhn
i dany ydsn dg wanu

wnni idjan d amazag
tmijja war t tseddu
xdmt tmmurt nwm
wa shssat ya redu

u labud a nmmt,
kur ci a t nssedu

ynjy s tmaziyt
X idurar d idmrawn
x rdcur d yxxamn

ynjy x rjdud nny
tuya isbhn

min tuya xasn d ittas
ahmir d ihzzamn

a tajttact d izfrawn

d yina tuya

X tmurt nnsn ttjahadn

tuya wa ttgg+dn zg wqatas
wa ttwakkasn amay ixdjadn
tuya war arftin tiymma

ura d amddi ifassn

tuya ittejib asn ahzzam uqatas
d rkrata s nnj i wyis ttryzamn

tuya ttqdjabn rkrata

g wdan ixwwann

d yina iqtten ibridn

ina maymmi ya tn nhda ?
maymi ya tn nssamn ?
ina rmut nnsn

xa zi tudat nns

